
				এই পাতাটির মুদ্রণ সংশোধন করা প্রয়োজন। 
ভাদ্র, ১৩২০৷৷ ফরাসী বিপ্লবের ইতিহাস । రిe4
হউক অথবা অন্য কোন কায়ণেই হউক, রাজা প্রাগুক্তি ব্যবস্থাদ্বয়ের অনুমোদন করিলেন না। সচিববৃন্দের কুমন্ত্রণাপরিচালিত হইয়া রাজা প্রতিষ্ঠিত শাসনসংরক্ষণকল্পে উপযুক্ত উপায় অবলম্বন করিতে ক্রটি করিলেন মনে করিয়া জেকবিনগণ মন্ত্রিগণের বিরুদ্ধে ঘোরতর আন্দোলনে প্রবৃত্ত হইলেন। অহোর্নিশি প্যারিসের রাজনীতিক সভাসমূহের অধিবেশন হইতে লাগিল। আহোর্নিশি জেকবিন বক্তগণ জলদগম্ভীরস্বরে মন্ত্রিগণের | অযোগ্যতা প্রতিপাদনা করিতে লাগিলেন। পারিসের ইতর সাধারণ পুনর্বার নিজমূর্ত্তি ধারণ করিল। পুনর্বার যাদৃচ্ছিাচার ও উচ্ছঙ্খলতার স্রোত প্রবল বেগে প্রবাহিত হইল। উপায়ান্তর না দেখিয়া সামর্থ্যবিহীন রাজা মন্ত্রিদলকে কর্ম্ম হইতে অবসর প্রদান করিতে বাধ্য হইলেন।
সচিববৃন্দ পদচ্যুত হইলে তঁহাদের স্থলে গিরদিষ্ট সম্প্রদায়ভুক্ত ডুমুরিয়র, রেনল্ড, ল্যাকাষ্টি, ডুরাস্থল প্রভৃতি ব্যক্তিগণ ভিন্ন ভিন্ন বিভাগের মন্ত্রিত্বে প্রতিষ্ঠিত হইলেন । .
এ দিকে রাজা ধর্ম্মযাজক ও প্রবাসী ভূস্বামিসম্পর্কিত ব্যবস্থাবলীর অনুমোদন করিতে অস্বীকৃত হইলে সমিতির গৃহে বিষম কাণ্ড উপস্থিত হইল। সভ্যগণ রাজার প্রতি খড়গহস্ত হইয়া নিম্নলিখিত ব্যবস্থাত্রায় প্রণয়ন পূর্বক অনুমোদনের নিমিত্ত, রাজসকাশে প্রেরণ করিলেন :-
( ১ ) রাজার বর্তমান শরীররক্ষকগণ পদচু্যত হইবে। (২) বিরুদ্ধাচারী ধর্ম্মযাজকগণ নির্বাসিত হইবেন। (৩) প্যারিস নগরের সন্নিকটে বিংশতি সহস্র সৈন্য সংস্থাপনের নিমিত্তে
সেনানিবাস নির্ম্মিত হইবে । অকস্মাৎ বিশ্বস্ত শরীররক্ষকগণের পদচ্যুতির প্রস্তাব শুনিয়া ফরাসিরাজ সাতিশয় চিন্তিত ও উৎকণ্ঠিত হইলেন। তিনি উপস্থিত বিপদ হইতে নিস্কৃতিলাভমানসে সমিতির সভ্যগণকে স্বহস্তে একখানি পত্র লিখিলেন। কিন্তু প্রচলিত পদ্ধতি অনুসারে রাজলিপি রাজমন্ত্রিদল কর্তৃক স্বাক্ষরিত হওয়া আবশ্যক। দুর্ভাগ্যক্রমে মন্ত্রীদিগের মধ্যে কেহই উহাতে স্বাক্ষর করিতে স্বীকৃত হইলেন না। অনন্যেপায় হইয়া রাজা সমিতি-গৃহে স্বয়ং উপস্থিত হইয়া সত্যমগুলিসমক্ষে শরীররক্ষকগণের পদচ্যুতিপ্রসঙ্গে আপত্তি উত্থাপন করিবেন। এইরূপ স্থির করিলেন ; কিন্তু তাহাতেও পদ্ধতি-বিভ্রাট উপস্থিত হইল৷

